
Udruženje poslodavaca FBiH organizovalo susret poslodavaca sa područja 

Unsko-sanskog kantona i premijera Vlade FBiH Fadila Novalića 

Premijer Vlade FBiH Fadil Novalić otpočeo je 

posjetu Unsko-sanskom kantonu sastanskom 

sa privrednicima iz ovog kantona koje je 

organizovalo Udruženje poslodavaca FBiH s 

ciljem da se razgovara o radu Vlade FBiH i 

zahtjevima poslodavaca o rasterećenju 

privrede. Sastanak je održan 21. decembra 

2017. godine u Hotelu Opal u Bihaću. 

"Došli smo da okupimo privrednike i vidimo 

kako se reflektuju potezi Vlade FBiH i šta oni 

traže da radimo u narednim koracima”, kazao 

je Novalić. 

Predsjednik Udruženja poslodavaca FBiH 

Adnan Smailbegović je istakao da je cilj ovakvih 

susreta jačanje dijaloga, što je praksa 

Udruženja. 

"Premijera smo informirali o našim 

problemima, pored ostalog o porezima na plate 

jer mi cijenimo da su porezi jako visoki i da 

treba rasteretiti privredu”, rekao je 

Smailbegović. 

Privrednici su opterećeni brojnim porezima i 

parafiskalnim nametima, a svaka inicijativa ka 

poboljšanju poslovnog ambijenta u BiH nailazi 

na brojne prepreke. 

Poslodavci su istakli da je potrebno smanjiti 

poreska opterećenja rada i obaveza na plaću, 

koja su u FBiH najveća u Europi. Naglašeno je 

da odredbe zakona o doprinosima i poresku na 

dohodak nisu u skladu s Reformskom agendom 

te da neće doprinijeti poboljšanju poslovnog 

ambijenta, punjenju budžeta, povećanju 

stranih investicija i zaposlenosti, a u praksi će 

dođi i do opterećenja privrednika. 

Također su, između ostalog, istakli problem 

obrazovanja i odliva radne snage, problema 

plaćanja PDV-a po primljenoj fakturi i ukidanju 

olakšica poslodavcima. 



Direktor Udruženja poslodavaca FBiH Mladen 

Pandurević kazao je da Vlada u proteklom 

periodu nije donijela niti jedan zakon ili 

podzakonski akt, a da njime nije predviđeno 

novo opterećenje poslodavcima. 

"Udruženje godinama prijedlaže mjere za 

smanjenje parafiskalnih opterećenja. 

Pozdravljamo reakciju Vlade FBiH koja je 

prihvatila inicijativu Udruženja poslodavaca 

FBiH o privremenoj mjeri zabrane izvoza 

trupaca i donijela Odluku o izmjeni Pravilnika o 

obliku, sadržaju i načinu vođenja trgovačke 

knjige", rekao je Pandurević te izrazio nadu da 

je ovo prvi korak u ukidanju nepotrebnih 

nameta i olakšanju poslovnog ambijenta.    

U organizaciji Udruženja poslodavaca FBiH premijer Vlade FBiH posjetio 
Bihaćku pivovaru 

Premijer Vlade Federacije BiH Fadil Novalić 

posjetio je u petak 21. decembra 2017. godine 

Bihaćku pivovaru, u sklopu posjete 

privrednicima Unsko-sanskog kantona koju je 

organizovalo Udruženje poslodavaca FBiH. 

Novalić se sastao sa Ademom Ibrahimpašićem 

vlasnikom i Edinom Ibrahimpašićem, 

generalnim direktorom Bihaćke pivovare, s 

kojima je razgovarao o akutnim temama koje 

muče njih kao privrednike i proizvođače, a koje 

su razmatrane u Vladi Federacije BiH. 

„Radi se o porezima na dohodak i doprinose. 

Imamo situaciju da smo prije nešto više od 

godinu dana imali smanjenje neoporezive 

stope za topli obrok sa dva posto prosječne 

mjesečne plate na jedan posto što je 

automatski dovelo do smanjenja primanja 

radnika. Trebalo je istovremeno pratiti novi 

zakon o doprinosima i porezu na dohodak gdje 

bi se smanjile te stope i kompezirao taj 

neoporezivi dio u cilju naknade kompletnih 

primanja radnika koja su predmet oporezivanja 

ali da se te stope snize.  



Međutim, prošlo je tri godine od mandata ove 

Vlade i nismo uspjeli doći do tih novih zakona o 

doprinosima i dohocima, rekao je Edin 

Ibrahimpašić, direktor Bihaćke pivovare. 

Istakao je da su sa federalnim premijerom 

razgovarali i o zakonu o porezu na dobit koji je 

već dvije godine na snazi, a koji je ukinuo sve 

benefite firamama i proizvođačima od 

reinvestiranja i procenata izvoza to je sve 

anulirano. 

"Tako faktički poticaji više i ne postoje u tom 

zakonu, a rečeno je da će se to nekim novim 

zakonomm kompezirati, što se još nije desilo. 

Također smo razgovarali o željeznicama i 

putnoj infrastrukturi što nas jako tišti i boli kao 

proizvođače, ta izoliranost našeg kantona. 

Govorili smo o prilikama koje smo imali za izvoz 

gdje smo nužno trebamo željeznicu zbog puno 

jeftinijeg transporta. Međutim, ni to se nije 

uspjelo realizirati pa smo i tu temu otvorili i 

uopće putne komunikacije brze ceste, a 

povodom izmjena i dopuna Zakona o akcizama 

BiH koje su nedavno usvojene. Premijer Novalić 

nam je odgovorno rekao da će ta priča biti 

završena najdalje za šest godina", kaže Edin 

Ibrahimpašić, direktor Bihaćke pivovare. 

Novalić je izrazio zadovoljstvo što je imao 

priliku vidjeti kako je ova porodična kompanija 

s velikom tradicijom organizovana i čuti kakve 

ima planove za budućnost. 

"Zadovoljan sam što sam imao priliku da čujem 

glas naših iskusnih privednika, te što sam iz 

prve ruke saznao na koji način federalna vlast 

može da ih podrži", istakao je Novalić.    

Udruženje poslodavaca poziva zastupnike PFBiH da ne podrže Zakon o dopuni 

zakona o policijskim službenicima kojim se definira način penzionisanja 

policijskih službenika 

Ishodom sastanka predstavnika Vlade FBiH i 

predstavnika sindikata policije, Vlada FBiH je 

još jednom pokazala, najblaže rečeno, 

popustljivost prema javnom sektoru. Ovo je 

samo još jedan u nizu poteza Vlade kojim se 

jasno definiše neravnopravan tretman između 

javnih, državnih preduzeća i realnog sektora, 

na šta Udruženje poslodavaca FBiH već duže 

vrijeme upozorava. 

Realnom sektoru, koji stvara novu vrijednost i 

puni budžete, otežava se poslovanje na sve 

moguće načine, dok je Vlada, s druge strane, 

„osjetljiva" na zahtjeve koji dođu iz javnog 

sektora, a kojim se samo izvlače novci iz 

budžeta. Isti ishod će biti i sa ovom odlukom - 

povećat će se javna potrošnja i nastaviti 

stvarati dubioza u budžetu. 



UPFBiH i SSS BiH potpisali Protokol o vođenju pregovora za zaključivanje 

Općeg kolektivnog ugovora o izmjenama i dopunama OKU za teritoriju FBiH 

Udruženje poslodavaca FBiH predložilo je i 

uputilo Savezu samostalnih sindikata BiH 

izmjene i dopune postojećeg Općeg kolektivnog 

ugovora za teritoriju FBiH. Savez samostalnih 

sindikata BiH prihvatio je pregovore, te su 

predsjednik Udruženja poslodavaca FBiH Adnan 

Smailbegović i predsjednik Saveza samostalnih 

sindikata BiH Ismet Bajramović 20. decembra 

2017. godine potpisali Protokol o vođenju 

pregovora za zaključivanje Općeg kolektivnog 

ugovora o izmjenama i dopunama OKU za 

teritoriju FBiH. 

Protokol definiše principe, uslove i načine 

vođenja pregovora. Prema navedenom 

protokolu prvi sastanak pregovaračkih timova 

održat će se najkasnije do 15.01.2018. godine. 

Pregovori za zaključivanje Općeg kolektivnog 

ugovora trebaju biti okončani najkasnije do 27. 

februara 2018. godine. 

Socijalni partneri opredijeljeni su da će 

pregovore voditi u dobroj vjeri i uz međusobno 

uvažavanje, uz poštivanje dobre prakse 

kolektivnog pregovaranja i poštivanja načela 

efikasnosti i ekonomičnosti pregovora. 



Ministarstvu finansija FBiH dostavljeni amandmani Udruženja na nacrte 

zakona o doprinosima i porez na dohodak, kao i na Zakon o porezu na dobit 

U skladu sa zaključcima Zastupničkog doma i 

Doma naroda Parlamenta Federacije Bosne i 

Hercegovine, početkom oktobra Ministarstvo 

finansija FBiH otvorilo je javna raspravu o 

Nacrtu zakona o doprinosima i Nacrtu zakona o 

porezu na dohodak. Javna rasprava je otvorena 

do 31. decembra 2017. godine. 

U tom periodu Udruženje poslodavaca FBiH je 

zajedno sa partnerskim institucijama - Vijećem 

stranih investitora, Agencijom za unapređenje 

stranih investicija u BiH, Privrednom komorom 

FBiH i Privrednim udruženjem predstavništva 

njemačke privrede u BiH održalo javne 

rasprave o pomenutim zakonima u deset 

gradova Federacije BiH. 

Rezultate tih javnih rasprava, odnosno 

prijedloge i sugestije poslodavaca, Udruženje je 

sročilo u primjedbe u formi amandmana, te ih 

26. decembra 2017. godine dostavilo 

Ministarstvu finansija FBiH. 

Udruženje očekuje od predstavnika vlasti da 

razmotre i argumentovane 

primjedbe ugrade u konačne 

tekstove zakona, jer 

poslovna zajednica neće 

podržati predložena rješenja 

u nacrtima zakona o porezu 

na dohodak i o doprinosima. 

Također, u Zakonu o porezu na dobit potrebno 

je izvršiti određene korekcije i donijeti rješenja 

koja će više odgovarati uslovima poslovanja, 

kao i ekonomskom i pravnom okruženju. 

Udruženje očekuje smanjenje ukupnog 

poreskog opterećenja i izgradnju socijalno 

pravednijeg poreskog sistema, stoga je 

dostavilo Ministarstvu i Prijedlog zakona o 

izmjenama i dopunama Zakona o porezu na 

dobit, o kojima se također raspravljalo na 

javnim raspravama u organizaciji Udruženja. 

Amandmane možete preuzeti na slijedećim 

linkovima: 

Amandmani na Nacrt zakona o porezu na 
dohodak 

Amandmani na Nacrt zakona o doprinosima  

Prijedlog Zakona o izmjenama i dopunama 
Zakona o porezu na dobit  

http://upfbih.ba/uimages/dokumenti/Amandmani20na20Nacrt20zakona20o20porezu20na20dohodak20.pdf
http://upfbih.ba/uimages/dokumenti/Amandmani20na20Nacrt20zakona20o20porezu20na20dohodak20.pdf
http://upfbih.ba/uimages/dokumenti/Amandmani20na20Nacrt20Zakona20o20doprinosima.pdf
http://upfbih.ba/uimages/dokumenti/Prijedlog20Zakona20o20izmjenama20i20dopunama20Zakona20o20porezu20na20dobit20decembar202017.pdf
http://upfbih.ba/uimages/dokumenti/Prijedlog20Zakona20o20izmjenama20i20dopunama20Zakona20o20porezu20na20dobit20decembar202017.pdf


Otkazivanje sjednica ESV-a nekorektno 

Udruženje poslodavaca FBiH izražava 

nezadovoljstvo zbog višekratnog otkazivanja 

sjednica Ekonomsko-socijalnog vijeća FBiH, i to 

samo nekoliko sati prije njenog početka, zbog 

nedostatka kvoruma od strane delegacije Vlade 

FBiH. 

Od svih socijalnih partnera, a naročito od Vlade 

FBiH, poslodavci očekuju ozbiljan 

pristup ekonomsko-socijalnom dijalogu 

i otvorenu raspravu o svim propisima 

koji mogu doprinijeti izlasku iz krize, 

poboljšanju poslovnog ambijenta i 

podizanja kvaliteta života građana. 

Udruženje poslodavaca FBiH očekuje korektan 

odnos od partnera i istinsko angažovanje u 

socijalnom dijalogu koji će se voditi u dobroj 

vjeri i uz međusobno uvažavanje, sa 

poštivanjem načela efikasnosti i ekonomičnosti 

pregovora. 

Udruženje poslodavaca FBiH pozdravlja odluku Vlade o izmjeni Pravilnika o 

obliku, sadržaju i načinu vođenja trgovačke knjige i donošenje Odluke o 

privremenoj mjeri zabrane prometa trupaca 

Udruženje poslodavaca FBiH pozdravlja 

reakciju Vlade FBiH koja je prihvatila inicijativu 

Udruženja poslodavaca FBiH o privremenoj 

mjeri zabrane izvoza trupaca i donijela Odluku 

o izmjeni Pravilnika o obliku, sadržaju i načinu 

vođenja trgovačke knjige. Na taj način 

omogućila je drvoprerađivačima iz Federacije 

Bosne i Hercegovine, a naročito prerađivačima 

namještaja koliko-toliko ravnopravnu tržišnu 

utakmicu. 

Također, Udruženje poslodavaca cijeni vrlo 

značajnim usvajanjem izmjena Pravilnika o 

obliku, sadržaju i načinu vođenja trgovačke 

knjige, čime su ukinuta dva parafiskalna 

nameta, na kojem je Udruženje sa 

Ministarstvom trgovine FBiH radilo više od šest 

mjeseci. 

Udruženje poslodavaca FBiH se nada da je ovo 

prvi korak u ukidanju nepotrebnih i smanjenju 

drugih parafiskalnih nameta. 



Na inicijativu Udruženja poslodavaca FBiH izmijenjen Pravilnik o obliku, 

sadržaju i načinu vođenja trgovačke knjige 

Federalno ministarstvo trgovine izmjenilo je 

Pravilnik o obliku, sadržaju i načinu vođenja 

trgovačke knjige na inicijativu Udruženja 

poslodavaca FBiH. 

Štampanje elektronski vođene trgovačke knjige 

predstavlja parafisikalni namet na poslodavce. 

Bespotrebno štampanje jedne elektronske 

knjige koja može da ima 10.000 stranica košta 

poslodavca 1.000 KM a svaka ovjera 10-20 KM. 

Na godišnjem nivou za 5. 000 poslodavaca koji 

u prosjeku potroše 5.000 KM na štampanje i 

ovjeravanje trgovačke knjige ukupan trošak 

iznosi 25.000.000 KM. 

Brojni parafiskalni nameti bez osnova su 

propisani zakonom. Udruženje poslodavaca 

FBiH je početkom decembra 2017. godine 

uputilo Vladi FBiH inicijativu za ukidanju 

parafiskalnih nameta, među kojima se tražilo 

ukidanje i spomenutog nameta. 

Usvojene su sve primjedbe UP FBiH, odnosno 

izmijenjeni su članovi 5., 6., 15., 22., 26. i 34, a 

koji se odnose na 

- izuzetak od obaveze označavanja rednog 

broja iz trgovačke knjige i godine zaduženja ako 

se na proizvodu nalazi bar code ili druga oznaka 

na temelju koje se može istaknuta cijena 

povezati sa prijemnim listom ili rednim brojem 

zaduženja u trgovačkoj knjizi; 

- na obavezu ovjeravanja i štampanja 

elektronski vođene trgovačke knjige; 

- na odredbu da se zaključivanje vrši samo 

štampanjem početne strane i krajnjeg salda uz 

ovjeru i pečat odgovorne osobe. 

Pravilnik o obliku, sadržaju i načinu vođenja 

trgovačke knjige možete pogledati OVDJE. 

http://upfbih.ba/uimages/dokumenti/Pravilnik20o20izmjenama20i20dopunama20Pravilnika20o20obliku2C20sadrC5BEaju20i20naC48Dinu20voC491enja20trgovaC48Dke20knjige.pdf


Izabrano novo rukovodstvo Udruženja poslodavaca Kantona Sarajevo 

Na IV izbornoj skupštini Udruženja poslodavaca 

Kantona Sarajevo održanoj 19. decembra 2017. 

godine u Hotelu Bosnia u Sarajevu 

predstavljene su aktivnosti i rezultati rada 

Udruženja u protekloj godini, kao i program 

rada za period 2017 – 2021 godina. 

Među najznačajnijim aktivnostima Udruženja u 

periodu od 2014. do 2017. izdvojeni su: 

priprema hitnih ekonomskih mjera za izlazak iz 

krize, inicijativa za jačanje saradnje sa Uredom 

gradonačelnika, prezentiranje stvarnih šteta 

nastalih kao posljedica demonstracija, prijedlog 

za pomoć firmama koje imaju direktnu 

posljedicu od demonstracija, te inicijativa za 

ukidanje Odluke o zaštiti i poboljšanju kvaliteta 

zraka u Kantonu Sarajevo. 

Udruženje je u prethodnom period, kroz 

Ekonomsko-socijalno vijeće KS, napravilo 

značajne pomake u domenu promocije 

poduzetništva, stvaranju povoljnijeg poslovnog 

ambijenta, kao i aktivnog zastupanja interesa 

poslodavaca. 

„Moram istači da smo sa poslodavcima ostvarili 

izuzetan socijalni dijalog. Tražimo od Vlade da 

svojom ekonomskom politikom olakša 

poslovanje, jer bez poslodavaca i realnog 

sektora nema napretka", kazao je član 

Kantonalnog odbora Saveza samostalnih 

sindikata sarajevskog kantona u ESV-u Faruk 

Bešlagić. 

Direktor Udruženja poslodavaca FBiH Mladen 

Pandurević istekao je da kantonalno udruženje i 

njezini članovi aktivno rade na poboljšanju 

poslovnog ambijetna. 



„Udruženje poslodavaca Kantona Sarajevo je 

organizacioni dio federalnog udruženja. 

Neophodno je shvatiti značaj ovakvih 

organizacija i njenog uticaja na društvo. 

Poslodavci su oni koje pune budžete, ostvaruju 

novo zapošljavanje i važan su faktor 

ekonomskog razvoja", kazao je Pandurević. 

Na Skupštini je usvojen novi Statut kojim su 

detaljnije definišu određene odredbe, te 

uvode, pored postojećeg Upravnog odbora, 

novi organi upravranja – Izvršni odbor i 

direktor. 

Izabrano je i novo rukovodstvo Udruženja. Za 

predsjednika Upravnog  odbora na period od 

godinu dana imenovan je Safudin 

Čengić,  generalni direktor i 

suvlasnik Centrotrans Eurolinesa. Trenutno je 

član Upravnog i Izvršnog odbora UP FBiH i 

predsjednik Ekonomsko-socijalnog vijeća KS, 

obnašao je funkciju potpredsjednika i 

predsjednika Udruženja poslodavaca FBiH. U 

dosadašnjem radu dodijeljena mu je 

Šestoaprilska plaketa Grada Sarajeva, Zlatna 

plaketa Internacionalne lige humanista, 2006. 

godine izabran je za menadžera godine u BiH, a 

dobitnik je i mnogih drugih priznanja. 

Novi predsjednik Skupštine je Nijaz 

Skenderagić, istaknuti bh. privrednik čiji se 

dugogodišnji angažman u poslovnoj zajednici 

ogleda kroz brojne uspjehe. Suvlasnik je firme 

ATACO i član UO UPFBiH. 

Imenovan je Upravni odbor od sedamnaest i 

Izvršni odbor od sedam članova. Članovi 

Izvršnog upravnog odbora su ujedno i članovi 

Upravnog odbora. Također, imenovani su 

članovi i zamjenici članova u Ekonomsko-

socijalnom vijeću Kantona Sarajevo. 



Konferencija „Saradnja škola i firmi kao mjesta učenja“ 

Praksa razvijenih zemalja sa 

kvalitetnim stručnim obrazovanjem ukazuje na 

potrebu čvršće saradnje između škola i 

preduzeća kao mjesta učenja – istaknuto je 14. 

decembra 2017. godine u Sarajevu na 

konferenciji posvećenoj unapređenju stručnog 

obrazovanja pod nazivom „Saradnja škola i 

firmi kao mjesta učenja". 

Na konferenciji koju je organiziralo 

Predstavništvo njemačke privrede u BiH (AHK), 

u saradnji sa njemačkim GIZ-om, predstavljena 

su iskustva iz Savezne Republike Njemačke, kao 

i primjeri dobre prakse u BiH. Na konferenciji 

je, pored predstavnika GIZ-a i AHK BiH, 

učestvovala i Snježana Kopruner, predsjednica 

Wirtschaftsvereina BiH, direktor 

Elektrotehničke i drvoprerađivačke srednje 

škole Bihać Samir Bećirspahić, a prisustvovao je 

i predstavnik Udruženja poslodavaca FBiH 

Zlatan Dedić. 

"U Njemačkoj je taj vid obrazovanja organiziran 

na način da učenici koji pohađaju strukovno 

obrazovanje sklapaju ugovore sa preduzećima 

u koja idu na praksu i većinu sedmice provode 

u tom preduzeću", izjavila je Brigitte Heuel-Rolf 

iz GIZ-a. 

"To je sistem koji se razvijao vijekovima, a ono 

što se ovdje pokušava uraditi nije prenošenje 

cijelog sistema u bh. kontekst, već da se 

preuzmu neki njegovi dijelovi koji su ovdje 

primjenjivi. Najvažnije što se ovdje treba uraditi 

jeste povećanje praktične nastave, te 

povećanje učešća preduzeća u određivanju 

nastavnih sadržaja i ispita koji se polažu", 

dodala je Heuel-Rolf. 

Naglasila je potrebu uske saradnje  između 

srednjih škola i preduzeća, direktno ili preko 

određenih komora i edukacija. Dodala je da se 

zahvaljujući pilot projektu stručnog 

obrazovanja u HNK, ovaj sistem već provodi u 

pojedinim školama u Mostaru, a to se nastavilo 

raditi i na nekim drugim lokacijama kao što su 

Goražde i Gradiška. 

Jan Ebben iz AHK je kazao da je veoma važno 

da škola i preduzeća sarađuju u sklopu 

stručnog obrazovanja. 

"Predstavnici škola i preduzeća nas pitaju koji 

su prvi koraci, odnosno odakle početi. Zato smo 

i organizirali ovu konferenciju, u smislu 

poboljšanja njihove saradnje i organizacije 

same prakse",kazao je Ebben. 



Upućeni amandmani na Nacrt zakona o ugostiteljstvu, Nacrt zakona o 

fiskalnim sistemima i na Prijedlog zakona o penzijskom i invalidskom 

osiguranju 

Udruženje poslodavaca FBiH je 12. decembra 

2017. godine uputilo zastupnicima i delegatima 

Parlamentarna FBiH primjedbe u formi 

amandmana na Nacrt zakona o izmjenama i 

dopunama Zakona o fiskalnim sistemima i na 

Nacrt zakona o ugostiteljstvu. Također, 

pripremljeni su i amndmani na Prijedlog 

zakona o penzijskom i invalidskom osiguranju, 

koji su, izuzev parlamentarcima, upućeni i 

premijeru Vlade FBiH Fadilu Novaliću. 

Nacrt zakona o izmjenama i dopunama Zakona 

o fiskalnim sistemima i Nacrt zakona o 

ugostiteljstvu zastupnici će razmatrati 19. i 20. 

decembra na sjednici Zastupničkog doma, a 21. 

decembra na sjednici Doma naroda 

Parlamentarne skupštine FBiH. 

Primjedbe u formi amandmana Udruženja 

poslodavaca FBiH možete pogledati na 

sljedećim linkovima: 

Primjedbe UPFBiH na Nacrt zakona o 

izmjenama i dopunama Zakona o fiskalnim 

sistemima 

Primjedbe UPFBiH na Nacrt zakona o 

ugostiteljstvu 

Primjedbe UPFBiH na Prijedlog zakona o 

penzijskom i invalidskom osiguranju 

http://upfbih.ba/uimages/dokumenti/Amandman20na20Nacrt20zakona20o20izmjenama20i20dopunama20Zakona20o20fiskalnim20sistemima.pdf
http://upfbih.ba/uimages/dokumenti/Amandman20na20Nacrt20zakona20o20izmjenama20i20dopunama20Zakona20o20fiskalnim20sistemima.pdf
http://upfbih.ba/uimages/dokumenti/Amandman20na20Nacrt20zakona20o20izmjenama20i20dopunama20Zakona20o20fiskalnim20sistemima.pdf
http://upfbih.ba/uimages/dokumenti/Amandmani20na20Nacrt20zakona20o20ugostiteljstvu.pdf
http://upfbih.ba/uimages/dokumenti/Amandmani20na20Nacrt20zakona20o20ugostiteljstvu.pdf
http://upfbih.ba/uimages/dokumenti/Amandmani20na20Prijedlog20zakona20o20PIO.pdf
http://upfbih.ba/uimages/dokumenti/Amandmani20na20Prijedlog20zakona20o20PIO.pdf


Direktor UPFBiH učestvovao na prvoj svjetskoj konferencija namjenjenoj 

pomaganju kompanijama iz privatnog sektora da realizuju ciljeve održivog 

razvoja UN Agende 2030. 

Konferencija "Making SDGs a Reality – the 

Business Case" održana je u Beogradu 13. i 14. 

decembra 2017. godine, a prisustvovali su joj, 

između ostalog, direktor Udruženja 

poslodavaca FBiH, predsjednik Unije 

poslodavaca Srbije, predstavnik Međunarodne 

organizacije rada, predstavnik Svjetke banke, te 

predstavnici svjetskih univerziteta. 

Ministarka bez portfelja zadužena za 

demografiju i populacionu politiku Srbije 

Slavica Đukić Dejanović rekla je da ima 17 

ciljeva i 169 podciljeva koji su veoma važni za 

Srbiju. 

"Ovo je prvi skup gdje razgovaramo o ulozi 

poslodavaca u cilju osam koji podrazumijeva 

bolji ekonomski razvoj, zapošljavanje, 

dostojanstven rad", rekla je Đukić Dejanović. 

Predsjednik Unije poslodavaca Srbije Miloš 

Nanezić rekao je da će ovaj skup poslužiti da se 

kompanijama pomogne da se što lakše uklope 

u ciljeve održivog razvoja. 

Kako navodi, kompanije u Srbiji dobar dio 

ciljeva održivog razvoja već ispunjavaju, samo 

im je potrebna dodatna koordinacija. 

"Preduzeća imaju različite afinitete u zavisnosti 

od djelatnosti, kadrovskih mogućnosti i slično. 

Unija poslodavaca će biti jedan od 

koordinatora koji će kompanijama pomoći u 

ostvarenju ciljeva kojima svi težimo", kaže 

Nanezić. 

Predstavnik Međunarodne organizacije Dragan 

Radić iz kancelarije u Budimpešti istakao je 

važnost ovog skupa na svjetskom nivou, gdje će 

predstavnici poslodavačkih organizacija iz 

deset zemalja promovisati dostojanstven rad. 

"Poenta je da razmotrimo da li ima smisla i 

logike da privatni sektor bude uključen u 

agendu 2030 UN, mislim da da, jer je bez 

privatnog sektora nemoguće ostvariti te ciljeve. 

Želimo da uključimo predstavnike poslodavaca 

u rad na globalnim ciljevima, jer oni za sobom 

vuku privatni sektor", rekao je Radić. 



Održana konferencija BUSINESS FUTURE 

Stvaranjem pozitivnog poslovnog okruženja, 

koje bi dovelo do povećanja plaća, moguće je 

spriječiti odlazak radne snage iz Bosne i 

Hercegovine, poručeno je na skupu "BUSINESS 

FUTURE – Budućnost biznisa”, koji je 

organizovala Unija udruženja poslodavaca 

Republike Srpske u saradnji sa projektom 

"Podrška socijalnim partnerima u socijalnom 

dijalogu”. U Projektu učestvuju Udruženje 

poslodavaca FBiH, Unija poslodavaca Crne 

Gore, Unija poslodavaca Srbije, Biznis 

Konfederacija Makedonije i Biznis Albania, a 

finansira ga Europska unija. Konferencija je 

održana 05. decembra 2017. godine u Banjoj 

Luci. 

U tri panel diskusije razmijenjena su iskustava 

poslodavaca, stručnjaka za ljudske resurse i 

mladih preduzetnika o trenutnim izazovima u 

vezi sa promjenama na tržištu rada, 

migracijama i drugim izazovima koji utiču na 

poslovanje. 

Da bi došlo do povećanja plaća, potrebno je 

povećati proizvodnju, poručuju poslodavci. 

Ipak, kažu, problem predstavlja nedostatak 

kvalificirane radne snage, a s tim problemom 

suočava se i preduzeće za proizvodnju 

namještaja Standard iz Prnjavora. 

Predsjednik UO Standarda, Edin Dacić, kaže da 

imaju poteškoća da nađu radnike, i to ne samo 

kvalifikovane za rad u proizvodnji, nego uopšte 

zainteresovane za zaposlenje u ovoj fabrici. 

U Uniji udruženja poslodavaca Republike Srpske 

ističu da se zajedno sa vlastima mora raditi na 

poboljšanju uslova rada. Da bi se to desilo, 

kako ističu, treba stvoriti pozitivno poslovno 

okruženje. 

Potpredsjednik Unije udruženja poslodavaca 

Republike Srpske Dejan Mijić kaže da je jedan 

od uslova za povećanje plaća rasterećenje 

privrede kroz razna fiskalna davanja, odnosno 

poreze i doprinose koji su prilično visoki. 

Šef delegacije EU u BiH Lars-Gunnar Wigemark 

rekao je da za cijelu privredu u BiH treba da 

budu stvoreni jednaki uslovi poslovanja, što se 

može ostvariti snažnim dijalogom socijalnih 

partnera. 

– Jasno je da su plaće u BiH preniske i iz tog 

razloga mnogi odlaze u inostranstvo u potrazi 

za poslom, gdje rade pod istim uslovima za 

veće plate – kaže Wigemark. 

Poručeno je da radnici koji sa ovog područja 

odlaze u potrazi za boljim poslovima u 

inostranstvo, često rade na crno čak i u 

zemljama Europske unije. 



Udruženje uputilo Vladi FBiH inicijativu za ukidanje parafiskalnih nameta 

Udruženje poslodavaca FBiH uputilo je 

premijeru Vlade FBiH Fadilu Novaliću inicijativu 

za ukidanje parafiskalnih nameta koji su 

propisani određenim zakonskim i 

podzakonskim aktima, a u cilju rasterećenja 

privrednih subjekata. 

Racionalizacija i redukcija broja parafiskalnih 

nameta je rješenje za poboljšanje poslovnog 

ambijenta u Bosni i Hercegovini. Brojni 

parafiskalni nameti bez osnova su propisani 

zakonom. Inicijativom Udruženja olakšalo bi se 

poslovanje, a navedeni nameti bi mogli biti 

ukinuti u najkraćem mogućem roku bez velikih 

zakonskih procedura. 

Inicijativa se odnosi na: 

1.  Opću vodnu naknadu 

2. Obaveza notarske obrade akata za pravna 

lica 

3. Naknada za vanredni prevoz 

4. Troškovi poslodavaca prilikom ispunjavanja 

uslova za obavljanje vanrednog prevoza 

5. Obaveze ovjere i notarske ovjere 

dokumenata koji su potrebni za dodjelu ID 

broja 

6. Obaveza polaganja stručnog ispita za 

konobare i recepcionare 

7. Obaveza poslodavcu da ističe cijenu na 

proizvodu na kojem se nalazi bar code ili 

druga oznaka na osnovu koje se istaknuta 

cijena može povezati sa prijemnim listom 

8. Obaveza štampanja i ovjeravanja 

elektronski vođene trgovačke knjige 

Obaveze poslodavaca da na različit način 

deklarišu kozmetičke proizvode i navode 

rokove trajanja na proizvodima koji se plasiraju 

na područje FBiH i RS-a 



1.     Opća vodna naknada 

 Poslodavci plaćaju opću vodnu naknadu za 

svakog zaposlenika u visini 0,5% od 

osnovice koju čini neto plaća zaposlenika po 

osnovu ugovora o radu (na određeno i 

neodređeno vrijeme) i ugovora o djelu. 

 Šteta za poslodavce ogleda se u 

sljedećem: Na primjer, jedna kompanija od 

100 uposlenih sa prosječnom plaćom 850 

KM uplati oko 5.100 KM za opću vodnu 

naknadu na godišnjem nivou. S druge strane 

ovu opću naknadu ne uplaćuju zaposlenici 

organa uprave i javnih institucija. Na osnovu 

podataka Ministarstva finansija FBiH po 

osnovu opšte vodne naknade u 2016. godini 

ukupno je naplaćeno 16.928.977 KM. Prema 

posljednjim podacima do oktroba 2017. 

godine naplaćeno je ukupno 14.795.892 

KM; 

 Prijedlog: Ukidanje ovog parafiskalnog 

nameta ili alternativno odrediti da su 

obveznici plaćanja svi zaposleni građani, 

lica koja ostvaraju prihode po osnovu 

ugovora o djelu i članstva u UO i NO uz 

znatno smanjenje. 

 

2.   Obaveza notarske obrade akata za pravna 

lica 

 Poslodavci prilikom registracije privrednog 

društva kao i pri svakom upisu promjene 

podataka, plaćaju notarsku obradu 

akata. Notarske tarife su previsoke. 

 Šteta za poslodavce ogleda se u 

sljedećem: Po jednom pravnom subjektu, 

zavisno od visine njegovog osnivačkog 

kapitala i visine ukupnog kapitala, troškovi 

notara prosječno iznose 1500 KM - 3000 

KM, a što za ukupan broj registrovanih 

poslodavaca na godišnjem nivou iznosi 

30.000.000 KM.  

 Prijedlog: Ukidanje notarske ovjere i 

obrade akata. 

 

3.       Naknada za vanredni prevoz 

 Poslodavci koji obavljaju vanredni prevoz 

plaćaju naknade za prekoračenje najviše 

dozvoljene širine, dužine, visine, mase 

(osovinsko opterećenje). Također plaćaju i 

naknadu za donošenje odobrenja koja iznosi 

100 KM. Ako je prevoz u konvoju za svako 

naredno vozilo visina se uvećava za 30%. 

Pregled vozila iznosi 40 KM a troškovi 

kontrole i vaganja vozila u slučaju 

prekoračenja mase odnosno osovinskog 

opterećenja iznosi 500 KM po vozilu. 

 



 Šteta za poslodavce ogleda se u 

sljedećem: Za troškove izdavanja dozvola 

uključujući naknade za prevoz bez policijske 

pratnjeod Broda do Sarajeva potrebno je 

oko 600 -2000 KM. Prevoz sa policijskom 

pratnjom iznosi od 2500 – 10 0000 KMu 

zavisnosti od prekoracenja dozvoljene, 

težine, visine, dužine mase.  Ukoliko 

uzmemo u obzir da poslodavci prosječno 

obave 1000 prevoza, to na godišnjem nivou 

iznosi od 3- 5 miliona KM zbog čega su 

domaći prevoznici nekonkurentni. 

Prijedlog: Predlažemo da se navedena Uredba 

izmjeni ili donese nova uredba kojom će se 

visina naknada za vanredni prevoz kao i 

naknade za izdavanja Rješenja smanjiti u 

iznosu od 30-40% i uskladiti sa zemljama u EU. 

4.     Troškovi poslodavaca prilikom 

ispunjavanja uslova za obavljanje vanrednog 

prevoza 

 Poslodavci plaćaju visoke cijene i izloženi su 

velikim troškovima kao što su obezbjeđenje 

policijske i stručne pratnje, obaveza izrade 

elaborata za vanredni prevoz II kategorije 

kod koga je ukupna masa preko 60 tona 

odnosno više od dozvoljene mase označene 

saobraćajnim znakom; 

 Šteta poslodavaca koji se bave ovom 

djelatnošću ogleda se u sljedećem: Visoke 

cijene izrade elaborata koji koštaju oko 

1.500 KM po jednom mostu. Dakle, ukoliko 

postoje tri mosta na relaciji prevoza izrada 

elaborata košta 4.500 KM. Tako ukupni 

troškovi za obezbjeđenje dozvola za 

vanredni prevoz bez naknada koštaju 

najmanje 10.000 maraka i može iznositi i 

do 25.000 KM. S druge strane korisnici 

usluga - naručioci ovakvih prevoza su 

također u nepovoljnom položaju jer moraju 

plaćati visoke cijene prevoza, te se na ovaj 

način spriječava njihovo unapređenje. 

 Prijedlog:  Ukinuti izradu elaborata za 

vanredni prevoz te pojednostaviti 

procedure za stručnu i policijsku pratnju i 

procedure za dobijanje dozvola kao i 

smanjiti troškove dozvola. 

5.      Obaveza ovjere  i notarske ovjere 

dokumenata koji su potrebni za dodjelu ID 

broja 

 Poslodavci plaćaju ovjeru dokumenata koji 

su potrebni za dodjelu ID broja, a za 

poslovne jedinice i notarsku ovjeru 

dokumenta. 

 Šteta za poslodavce ogleda se u 

sljedećem:  Ovjera dokumentacije kao i 

notarska ovjera je klasični parafisiklani 

namet. Tako npr. poslodavac za ovjeru 

dokumenta za registrovanje novoosnovane 

kompanije plaća 50-100  KM, a za poslovne 

jedinice od 70-100 KM. Za 10.000 

novoosnovanih firmi godišnje za ovjeru 

dokumentacije poslodavci plaćaju 500.000-

1.000.000 KM. 

Prijedlog:Ukidanje obaveze ovjere i notarske 



6. Obaveza polaganja stručnog ispita za 

konobare i recepcionare 

Poslodavci će u svim ugostiteljskim objektima 

bez obzira na kategoriju objekta da plaćaju 

polaganje stručnog ispita za konobare i 

recepcionare obzirom da radnici nisu u 

mogućnosti da snose troškove. 

Šteta za poslodavca se ogleda u novom 

opterećenju. Poslodavac koji ima 50 konobara i 

deset recepcionara će biti u obavezi da za 

polaganje stručnog ispita, koji košta od 400-500 

KM, uplatiti 24.000 - 30 000 KM. Za ukupno 

registriranih 10.546 subjekata koji obavljaju 

ugostiteljsku djelatnost, te ukoliko uzmemo da 

svaki registrirani poslodavaca u prosjeku plaća 

10.000 za polaganje stručnih ispita ukupna 

suma za polaganje stručnog ispita koji se 

nameće poslodavcima iznosi 105.460.000 KM. 

Prijedlog: Obzirom da se Prijedlog Zakona 

nalazi u proceduri jedinstvena prilika je da se 

ova obaveza ukine odnosno član 11. stav 4. 

Zakona izmjeni prije nego što se Zakon uputi u 

parlamentarnu proceduru.   

7.       Obaveza poslodavcu da ističe cijenu na 

proizvodu na kojem se nalazi bar code ili druga 

oznaka na osnovu koje se istaknuta cijena 

može povezati sa prijemnim listom 

Poslodavci plaćaju dodatne troškove koji 

proizilaze iz obaveze označavanja cijene kao i 

promjene cijene na proizvodima bez obzira da li 

imaju bar code ili drugu oznaku. 

Šteta za poslodavce ogleda se u tome što 

postojeće rješenje dovodi do usložnjavanja 

poslovanja i povećanja troškova poslovanja kod 

poslodavaca. Radi se o klasičnom 

parafiskalnom nametu, jer ovakvo rješenje ne 

doprinosi kontroli zakonitog poslovanja. 

Poslodavci su primorani dodatno upošljavati 

radnike koji će raditi samo na promjenama 

cijene svakodnevno. Ako uzmemo da je 

minimalna plata radnika sa doprinosima 680,00 

KM. Dodatni trošak za poslodavca na godišnjem 

nivo za najmanje jednu minimalnu plaću sa 

toplim obrokom od 180,00  KM 

iznosi 10.320,00 KM. 

Prijedlog: ukidanja obaveze poslodavcu da 

ističe cijenu na proizvodu na kojem se nalazi 

bar code ili druga oznaka na osnovu koje se 

istaknuta cijena može povezati sa prijemnim 

listom. 

8.       Obaveza štampanja i ovjeravanja 

elektronski vođene trgovačke knjige 

Poslodavci plaćaju dodatne troškove koji 

proizilaze iz obaveze štampanja i ovjeravanja 

elektronski vođene trgovačke knjige. 

Šteta za poslodavce ogleda se u sljedećem: 

Štampanje elektronski vođene trgovačke knjige 

predstavlja parafisikalni namet na poslodavce. 

Bespotrebno štampanje jedne elektronske 

knjige koja može da ima 10.000 stranica košta 

poslodavca 1.000 KM a svaka ovjera 10-20 KM.  



Na godišnjem nivou za 5. 000 poslodavaca koji 

u prosjeku potroše 5.000 KM na štampanje i 

ovjeravanje trgovačke knjige ukupan trošak 

iznosi 25.000.000 KM. 

 Prijedlog: ukidanja obaveze štampanja i 

ovjeravanja elektronski vođene trgovačke 

knjige te uvođenja mogućnosti da se kod 

zaključivanja štampa samo prva strana i 

krajnji saldo. 

  

9.       Obaveza poslodavaca da na različit način 

deklarišu kozmetičke proizvode i navode 

rokove trajanja na proizvodima koji se 

plasiraju na području Federacije BiH i 

Republike Srpske. 

 Poslodavci plaćaju dodatne troškove koji 

proizilaze iz obaveze deklarisanja 

kozmetirčkih proizvoda na različite načine u 

FBiH i RS. 

 Šteta za poslodavce: Poslodavci su 

izloženi dodatnim troškovimaprevođenja 

deklaracija, etiketiranja proizvoda, 

skladištenja proizvoda, a ti troškovi na 

godišnjem nivou iznose oko 2,2% od 

nabavne vrijednosti proizvoda. Također, 

ukoliko trgovac deklariše proizvod prema 

važećim propisima u Federaciji BiH, bit će 

kažnjen na području Republike Srpske, a 

ukoliko deklariše proizvod prema važećim 

propisima u Republici Srpskoj bit će kažnjen 

na području Federacije BiH.  Kazne za 

trgovca, kao pravno lice u Federaciji BiH 

iznose od 2.500 KM do 5.500 KM, a kazne 

za odgovorno lice u pravnom licu iznose od 

500 KM do 1.000 KM, što predstavlja 

dodatne troškove za poslodavce. 

 Prijedlog: Ukidanje obaveze prevođenja 

šarže prilikom deklarisanja proizvoda u 

FBiH te donošenje Zakona o predmetima 

opšte upotrebe u FBiH kojim će se 

definisati uzajamno priznavanje 

deklarisanja proizvoda u FBiH i RS. 

 Predlaženo je da se u prelaznom periodu 

do donošenja Zakona donese Uredbakoja 

će definisati ovo pitanje budući da je 

procedura donošenja Zakona duga,  a da je 

rješavanje ovog problema neophodno i 

hitno.  

Inicijativu Udruženja poslodavaca FBiH možete       

pogledati OVDJE.  

http://upfbih.ba/uimages/dokumenti/Inicijativa20UPFBiH20za20ukidanje20parafiskalnih20nameta.pdf


Sastanak predstavnika GIZ-a i direktora UPFBiH Mladena Pandurevića 

U prostorijama Udruženja poslodavaca FBiH 27. 

novembra 2017. godine održan je sastanak 

između predstavnika GIZ-a (Njemačko 

internacionalno udruženje za saradnju) i 

direktora Udruženja poslodavaca FBiH Mladena 

Pandurevića. 

Direktor Udruženja informisao je Isabel Rapp, 

projekt menadžericu i Elisabeth Richer, 

savjeznicu za strane eksperte GIZ-a o 

aktivnostima Udruženja vezano za dualno 

obrazovanje. Naime, Udruženje je pokrenulo 

aktivnosti vezano za promociju dualnog 

obrazovanja, odnosno sistema srednjeg 

obrazovanja u kome se kroz teorijsku nastavu, 

vježbe u školi i učenje kroz rad kod poslodavca, 

stiču, usavršavaju i izgrađuju znanja, vještine i 

sposobnosti u skladu sa nastavnim planom i 

programom. 

Uzimajući u obzir dugogodišnju saradnju 

Udruženja i GIZ-a, Elisabeth Richer je 

obavijestila direktora Pandurevića da će GIZ 

pomoći aktivnosti Udruženja kroz angažovanje 

stranog eksperta za dualno obrazovanje, te će 

na taj način pojačati kapacitete Udruženja 

poslodavaca FBiH za promociju ovog sistema 

obrazovanja. 

Udruženje poslodavaca FBiH će u saradnji sa 

GIZ-om i drugim partnerskim institucijama 

intenzivirati promociju dualnog obrazovanja u 

2018. godini, te na taj način nastojati uskladiti 

ponudu i potražnju na tržištu rada, povećati 

zaposlenosti i unaprijediti lokalno-ekonomski 

razvoj stvarajući kvalitetnu saradnju između 

poslodavaca, obrazovnih ustanova, zavoda za 

zapošljavanje i drugih relevantnih institucija. 



Rezultati ovogodišnjeg projekta "Moj proizvod" 

Udruženja poslodavaca FBiH, 

Vanjskotrgovinske komore BiH i Dnevnog lista 

prezentirani su 20. decembra 2017. godine u 

Sarajevu. 

Projekat „MOJ PROIZVOD" pokrenut je 2015. 

godine s ciljem promocije i jačanja bh. 

kompanija, te stvaranja pozitivnog mišljenja 

građana o privredi naše zemlje. U proteklom 

periodu realizovana je kampanja u dnevnim 

novinama „Dnevni list" tokom koje je 

četvrtkom izlazio poseban prilog u kom su 

predstavljane bh. kompanije. 

Na ovaj način omogućeno je široj javnosti da se 

upozna sa preduzećima koja svojim radom i 

djelovanjem zauzimaju istaknuto mjesto u 

stvaranju sigurnog i stabilnog privrednog 

okruženja, te uz svoj rad i zalaganje doprinose 

napretku u Bosni i Hercegovini. 

Voditeljica projekta "Moj proizvod" Selma 

Dandić kazala je da je kroz taj projekt 

prezentirano više od 200 preduzeća. 

Projekt "Moj proizvod" bit će nastavljen u 

2018. godini, a organizatori se nadaju da će 

takvih i sličnih projekata u medijskom prostoru 

biti mnogo više.   

Kroz projekt "Moj proizvod" predstavljeno više od 200 preduzeća 

